
“Матур ерҙəр күп 
булһа ла, Ейəнсура 

бер генə»

Самаҙы ауылы китапханасыһы
Яҡшыбаева Розалия Урал ҡыҙы



Самаҙы ауылының
атамаһы тураһында 

халыҡ хəтерендə 
ошондай легенда 

ҡалған. Ырымбур 
далаларынан Мостафа 

исемле кеше Əселе 
йылғаһы буйлап килеп, 

Мырҙабулаттың 
кəңəше менəн хəҙерге 

Самаҙы ауылы 
урынына килеп 

төплəнə.



Уның Илъяс һəм Өмөтбай тигəн ҡустылары, 
Һолтанбикə исемле ҡатыны, өс улы булған. Бер саҡ 
Муйнаҡ менəн Мырҙабулат Мостафаны осратҡанд 
а;
- Йə, нисек, урын оҡшаймы?, тип һораған.
-Оҡшаны, - тип яуаплаған Мостафа. – Һыуы 
Өҫкəлек менəн Əселегə ҡарағанда самалы булһа ла, 
эҫе йəйҙə ҡоромай.



Ил ағаларына уның самалы тигəне 
ҡыҙыҡ тойолған. Шуға Мостафаны 
шаяртып «Самалы» күрше тип 
йөрөтə башлағандар. Ул нигеҙ һалған 
ауыл да тора-бара Самаҙыға əйлəнгəн.



Район кимэлендэ  
сығарылған «Ейəнсура 
таңдары» баҫмаһы  
тарафынан үткəрелгəн  
«Ейəнсурамдың ете 
мөғжизəһе» акцияһы 
иғлан ителгəс, Самаҙы 
мəктəбенең башланғыс 
синыф уҡытыусыһы 
Санъяр Дəүлəтбаев  
ауылыбыҙҙың 
ғорурлығы – 
Сыуалташты яҡлап, 
ошо тау тураһында 
халыҡ телендэ 
һөйлəнелгəн бер нисə 
мəғлүмəт тəҡдим итə.



Борон бейем менəн килен елəк йыйырға барғанда, буш-юҡҡа 
зыҡ ҡубып талашып китəлəр, бер-береһенə əйтмəгəн һүҙ 
ҡалдырмайҙар, хатта – ер йотҡор, торған ереңдə таш булып 
ҡат!- тип бер-береһенə ҡарғыш яуҙыралар. Ҡарғыштары 
үҙҙəренə ҡайта, икеһе лə таш булп ҡата.



Боронғо ваҡытта самаҙыларҙы ҡырғыҙҙар 
баҫымтаға килеп йөҙəткəн. Шуға тирə-
яҡҡа һаҡ ҡуйыр булғандар. Бер ваҡыт, 

байтаҡ ҡына ҡырғыҙҙар баҫымтаға 
килəлəр икəн. Самаҙыраҙың 

йəйлəүҙəренəн мал-тыуар урлап алып 
китергə иҫəптəре. Шул ваҡыт көн бите 
яғынан баҫҡынсылар килгəнен күреп, 
көстəр тигеҙ булмағанын күреп, беҙең 

һаҡсылар ҡанташ өҫтөнə менергə мəжбүр 
булалар. Өҫтəгелəрҙе уҡ менəн дə атып та 

алдыра алмағандар барымтасылар, ҡая 
шулай бейек булған. Бер батырыбыҙ ҡая 

өҫтөнə ут яғып ебəрə. Уттың төтөнөн 
күреп ҡалып, самаҙылар килеп, 

ҡырғыҙҙарҙы ҡыуып ебəргəн. Дошман 
килгəнен иҫкəртеп, ут яғылған каяташты 

һəм уның тирə-яғындағы тауҙы Сыуалташ 
тип йөрөтə башлағандар. Сыуал – усаҡ, 

мейес тигəнде аңлата икəн.



Самаҙы ауылынан йылға буйлап түбəнгə бер 
нисə саҡырым юл үткəс,һулға берлəм юлдан 
бер аҙ барһаң,тауҙар теҙмəһенəн айырылып,
үрелеп үҫкəн кеүек 25-30 метр бейеклектəге 

ҡая таш ҡалҡып тора.Уны Сыуалташ тип 
йөрөтəлəр.Яҡындан ҡараһаң,уның төрлө 

төҫтəге таштары ифрат матур.Алыҫтан ул,
ысынлап та,сыуалды(усаҡ,мейес 

мəғəнəһендə),берсə ҙур йоҙроҡто хəтерлəтə.
Яҡындан ҡараһаң,бер-береһенə һыйынған 

һындарға оҡшап тора:əйтерһең дə,дəүерəге -
бейем,кəүҙəгə ҡайтышырағы-килен.Һəр 

əкиəттə мəғəнə булған кеүек,ҡаяның 
атамаһы ла,легенда үҙе лə бик кинəйəле:

ғаилə усағын һаҡлаусы булараҡ яратылған 
ҡатын-ҡыҙҙың(был осраҡта килен менəн 

бейемдең)үҙ-ара ыҙғышыуы яҡшыға алып 
бармауына ишаралай түгелме?



    Ҡушарлап ҡатып ҡалған һынташтар башҡаларға ғибрəт,һабаҡ булһын, тип 
иҫкəртеп торғандай.Эйе һəр кешегə ҡайтып һыйынырлыҡ урын,йылы усаҡ,
тыныс мөйөш кəрəк.Ғаилə-ул иң оло таянысыбыҙ,иң ышаныслы һыйыныр 
урыныбыҙ.Һəр йəмғиəттең нигеҙен ғаилə тəшкил итə.Ғаилəлəр татыу һəм ныҡ 
булһа,йəмғиəтебеҙ ҙə ныҡ булыр.Ə ғаилə усағын ҡатын-ҡыҙ һайлай.Ə Сыуалташ 
яны бик матур,унда йыуалыҡ һуҙылған,елəк тə бик күп була.Ҡаршыһында 
ҡайын,имəн,юкə урманы,тау битлəүҙəрендə төрлө сəскəлəр.Ə тау үҙəненəн 
юғары күтəрелһəң,ҡая ташлы тауҙар теҙмəһе китə.



Аланғырт та сауҡа Сыуал башы,
Күккə ашып тора ғорур ташы
Албарғыта кеше күңелдəрен

Ауылымдың серле йөҙөк ҡашы.
Игеҙ ҡыҙҙар кеүек рəттəн баҫҡан

Ҡалҡып ҡына тора түшкəһе
Бер итəктə ята Əүлиəкəй,

Бер үҙəнде буйлап шишмəһе.
Иртə яҙҙа шаулай йыуалары,

Тулҡынлана йəйен ҡылғандар,
Күрмəй китмə,туған, Сыуалташты

Трих һөйлəй бейек каялар.

Туймазы ҡалаһында башҡорт теле һəм əҙəб.уҡытҡан 
ауылдашыбыҙ ике китап автры Гөлмирə Бикбулатованың 

ошо тəбиғəт ҡомартҡыһына арналған шиғыры 
Сыуалташ



Сыуалташтың  хозур тəбиғəт ҡосағында



Сыуалташтың итəгендə йыуаның уңған мəле



Йəмле йəҙең ҡыҙған сағы. Сыуалташта елəк бешкəн мəл.





Иғтибарығыҙ өсөн 
рəхмəт!


